
				This page has been proofread. 
войстэ 40 целковойс кудонть пельде (на двор). Вступительной взностнэ зачисляются артелень а явшевиця фондс.

10. Артелень члентнэнь обобществленной имуществанть (роботамонь скотина, инвентарь, хозяйственной постройкат ды лия) питнензэ эйстэ ¼ пелькстэ саезь ½ пельксэс зачисляется артелень а явшевиця фондс ды истя, што а явшевиця капиталс седе покш процентэнть саемс седе виев хозяйстватнень пельде. Имуществань остатка пельксэсь зачисляется артелень членэнть паевой взносос.

Артельстэ выбывающей членэнть марто правлениясь теи расчет ды велявтсы тензэ паевой взносонть ярмаксо, теке марто артельстэ туезентень можна максомс мода ансяк артеленть моданзо томбальде. Расчетонть прок правила теемс хозяйствань иенть прядомадо мейле.

11. Артельсэнть получавицят урожайстэнть ды животноводствань продуктатнестэ артелесь:


а) топавты эсинзэ обязательстванзо

